
PENENTUAN HARGA TARIF ELEKTRIK :
AMALAN OLEH SYARIKAT ELEKTRIK INDONESIA

Abstrak

Kajian ini bertujuan mengenalpasti perkaitan harga tarif elektrik di Indonesia dengan faktor-
faktor yang berkorelasi ke atas penentuan harga kos marginal, perakaunan kos, dan waktu
penggunaan kepada empat kelompok pelanggan, iaitu kelompok pelanggan residensial,
industri, komersial dan kelompok pelanggan sosial. Harga tarif elektrik menjadi
pembolehubah bersandar, manakala penggunaan tenaga, pengeluaran tenaga, kos penjanaan
purata, harga bahan bakar, penjualan tenaga, kuasa bersambung, pendapatan wilayah dan
beban puncak menjadi pembolehubah tidak bersandar. Data pembolehubah-pembolehubah
diperolehi daripada Syarikat Elektrik Indonesia (PLN) seluruh Indonesia (27 Wilayah) dalam
tempoh 1990-1999. Data dianalisis dengan menggunakan kaedah regresi berganda berbilang
prosedur “stepwise”. Hasil kajian pada pendekatan kos marginal menunjukkan
pembolehubah kos penjanaan purata, harga bahan bakar, beban puncak, kuasa bersambung,
pendapatan wilayah dan penjualan tenaga berkorelasi signifikan terhadap harga tarif elektrik
pada kelompok pelanggan residensial. Kos penjanaan purata, harga bahan bakar dan
pendapatan wilayah adalah berkorelasi signifikan terhadap harga tarif elektrik pada kelompok
pelanggan industri. Pembolehubah kos penjanaan purata, harga bahan bakar, penggunaan
tenaga, dan kuasa bersambung berkorelasi signifikan terhadap harga tarif elektrik pada
kelompok pelanggan komersial. Manakala bagi kelompok pelanggan sosial didapati
pembolehubah kos penjanaan purata, penjualan tenaga, harga bahan bakar dan pendapatan
wilayah berkorelasi signifikan terhadap harga tarif elektrik. Kajian menggunakan pendekatan
perakaunan kos menunjukkan pembolehubah kos penjanaan purata, harga bahan bakar,
beban puncak, kuasa bersambung, pendapatan wilayah dan penjualan tenaga berkorelasi
signifikan terhadap harga tarif elektrik pada kelompok pelanggan residensial. Kos penjanaan
purata, harga bahan bakar dan pendapatan wilayah juga menunjukkan hubungan yang
signifikan terhadap harga tarif elektrik pada kelompok pelanggan industri. Pembolehubah kos
penjanaan purata, harga bahan bakar, penggunaan tenaga, dan kuasa bersambung berkorelasi
signifikan terhadap harga tarif elektrik pada kelompok pelanggan komersial. Manakala bagi
kelompok pelanggan sosial didapati pembolehubah kos penjanaan purata, penjualan tenaga,
harga bahan bakar dan pendapatan wilayah berkorelasi signifikan terhadap harga tarif
elektrik. Hasil kajian pendekatan waktu penggunaan menunjukkan pembolehubah kos
penjanaan purata, harga bahan bakar, beban puncak, kuasa bersambung, pendapatan wilayah
dan penjualan tenaga berkorelasi signifikan terhadap harga tarif elektrik pada kelompok
pelanggan residensial. Kos penjanaan purata, harga bahan bakar, pendapatan wilayah, dan
kuasa bersambung adalah berkorelasi signifikan terhadap harga tarif elektrik pada kelompok
pelanggan industri. Pembolehubah kos penjanaan purata, pengeluaran tenaga, harga bahan
bakar, dan beban puncak berkorelasi signifikan terhadap harga tarif elektrik pada kelompok
pelanggan komersial. Manakala bagi kelompok pelanggan sosial didapati pembolechubah kos
penjanaan purata, penjualan tenaga, harga bahan bakar dan pendapatan wilayah berkorelasi
signifikan terhadap harga tarif elektrik. Kajian juga menunjukkan model harga tarif elektrik di
tiap-tiap wilayah berbeza-beza sama ada mengikut kelompok pelanggan mahupun mengikut
wilayah.

ELECTRICITY TARIFF PRICE :
NATIONAL ELECTRIC COMPANY OF INDONESIA

Abstract

This study is to examine the relationship of tariff price in Indonesia between correlated factors
marginal cost pricing, cost accounting pricing and the time of use pricing charged on the
four groups of consumer: residential, industrial, commercial and social group customer. The
electricity tariff price is the dependent variable whereas the energy consumption, energy
production, average generation cost, fuel price, energy revenue, power connected, regional
income and peak load ar¢ independenit variables. Data arc obtained from the National Electric
Company (PLN) covering the entire 27 provinces of Indonesia over a period (1990-1999). The
data are analyzed using multiple regressions with stepwise procedure. The study on the
marginal cost approach shows that the following variables: average generation cost, fuel
price, peak load, power connected, regional income and energy revenue correlate significantly
with electricity tariff price on residential customer group. The study reveals that the average
generation cost, fuel price and regional income correlate significantly with electricity tariff
price on the industrial customer group. For commercial customer group, average generation
cost, fuel price, energy consumption and power connected correlate significantly with
electricity tariff price. For social customer group, it is found that average generation cost,
energy revenue, fuel price, and regional income correlate significantly with electricity tariff
price. The cost accounting approach shows that average generation cost, fuel price, peak
load, power connected, regional income and energy revenue correlated significantly with the
electricity tariff price on the residential customer group. The average generation cost, fuel
price and regional income correlate significantly when industrial customer group. Likewise,
the average generation cost, fuel price, energy consumption and power connected have
significant correlation with electricity tariff price on commercial customer group. In social
customer group, such as variables fuel price, average generation cost, energy revenue, fuel
price and regional income correlate significantly with electricity tariff price. The time of use
approach, shows that average generation cost, fuel price, peak load, power connected,
regional income and energy revenue have significant correlation with electricity tariff price on
the residential customer group. Electricity tariff price on the industrial customer group is
significantly affected by average generation cost, fuel price, regional income, and peak load
while on the commercial customer group the variables of average generation cost, energy
production, fuel price. and peak load correlate significantly with electricity tariff price. For
social customer group. the average generation cost, energy revenue, fuel price and regional
income correlate significantly with electricity tariff price. The study also shows that
electricity tariff price model for varies according to consumer group or province.

BAB 1

PENGENALAN

1.1 Pendahuluan

Secara umum rancangan suatu sistem tarif elektrik haruslah memenuhi sifat adil,
praktis, menghasilkan pulangan munasabah, dan dapat diterima pengguna keseluruhan
serta menarik (Abdul Kadir 1992). Adil bermaksud semua pelanggan memiliki hak
yang sama, meskipun tingkat keperluan tenaga elektriknya berbeza. Berdasarkan
perbezaan tingkat keperluan pelanggan tenaga elektrik dikelompokkan berdasarkan
penggunaan bagi mencapai keadilan dalam menentukan tarif elektrik (Berg & John
1988). Kelompok pelanggan tertentu dibebani tarif lebih besar dari harga asas, maka
ini mengakibatkan subsidi antara kelompok pelanggan.

Praktis dalam sistem tarif bermaksud bahawa dalam melakukan pengukuran dan
perhitungan tenaga terpakai sebaiknya menggunakan peralatan yang tidak terlalu
canggih dan mahal, sehingga memudahkan dalam hal pengukuran mahupun sistem
pentadbirannya.

Sistem tarif juga harus menghasilkan pulangan yang munasabah. laitu, jumlah
yang perlu dibiayai oleh pelanggan boleh menutupi keseluruhan kos pengeluaran dan
pembekalan tenaga elektrik bersama dengan pulangan yang munasabah. Ini dilakukan
untuk syarikat elektrik untuk memperolehi keuntungan yang sesuai. Ini memastikan
syarikat pembekal tenaga elektrik dapat terus beroperasi dan memberikan

perkhidmatan terbaik seperti mana yang diharapkan oleh pelanggan.

